
13. februar 2022 UPA2022/ 143 
 

Inatsisartut Suleriaasianni § 33 naapertorlugu aalajangiiffigisassatut siunnersuut imaattoq matumuuna 

saqqummiuppara: 

Ullukinnerup aningaasarsiaqaannarluni sulinngiffinngortinneqarnissaanut periarfissamik qulaajaasumik 

Naalakkersuisut nassuiaasiornissaat pillugu Inatsisartunut aalajangiiffigisassatut siunnersuut. Nassuiaat 

inatsiseqarnikkut apeqqutaasinnaasunik tassunga attuumasunik qulaajaasuussaaq, taamatullu aamma 

aningaasaqarnikkut allaffissornikkullu kinguneqaatinik qulaajaasuussalluni. Nassuiaat UPA2023 

sioqqullugu saqqummiunneqassaaq. 

 (Inatsisartunut ilaasortaq Kristian Jeremiassen, Inuit Ataqatigiit) 

 

Tunngavilersuut: 

Siulitta pingaartitarivaat ullukinneq, aassuutit nuisarnerat siulitta nuannaa-rutingisarpaat seqernup qummut 

aallarnera. Isumaqarpunga ullukinneq sapaatitut inissinneqartariaqartoq inuiattut ataatsimoorfittut siulitta 

pingisimasaat pisortatinguunngittumik ataatsimoorfingisariaqarparput pisortatingoortunngortillungu. 

Ullukinneq ilaqutariit ataatsimoorfiat, inuiaat kalaallit ataatsimoorfiat, siulitta nerrattarfiat inuiattut 

atisangut atorlungit, kingulissatsinnut nammineq kalaallit ullutsinnut pisortatinguulertariaqarpoq 

sulinngiffiulluni sapaataalluni. 

Seqernup qullarnerpaaffia inuiattut ullorsiornerput nalliuttorsiutingisarparput. Siulitta ullukinneq inuiattut 

nuannaarfingisarpaat seqernup qummut aallarnera, pikisimaarlutik, ataatsimoorlutik nerrallutillu. Tassa 

inuiattut kinaassuseqarfipput ullukinneq. 

Ukiuni makkunani ullukinneq ataatsimoorfittut atortarparput pisariaqarpoq allatulli sulinngiffittut ulloq 

tamaat imaluunniit ullup affaa atorneqartalernissaa, inuiattummi kinaassutitsitsinniippoq ullukinneq taa-

maattorli qarsupiinnarparput siulitta pingaartitarsuaq ulloq taanna sulinngiffingalungu ataatsimoorfissara-

luarpoq. Ullormi taanna tassaavoq ukiup taarnerpaaffiani siulitta nukissamik pissarsiffingisartangaat. 

Inatsisiliornissaq siunertaralugu nassuiaammik upernaakkut 2023-imi Naalakkersuisut saqqummiussinissaat 

siunertarivara sukumiisumik aningaasaqarnikkut allaffissornikkut inuiaqatingiinnullu qanoq kinguneqarnis-

saa nassuiaammi saqqummiunneqarniassammat tamatumalu kingorna inatsisiliornissaq suliarisinnaanias-

sangatsingu ulloq taanna sulinngiffiunissaa anguneqartariaqarmat. 

Pisortanut aningaasatigut allaffissornikkullu kingunerisassai: 

Nalunaarusiornissaq atorfilittamut ataatsimut annerpaamik ukiup ataatsip iluani 

naammassineqarsinnaavoq kr. 500.000,- nalilimmik.  

 

Namminersortunut aningaasaatigut allaffissornikkullu kingunerisassai: 

Nalunaarusiorneq namminersortunut kinguneqassanngilaq. 

 

Innuttaasunut aningaasatigut allaffissornikkullu kingunerisassai: 

Nalunaarusiorneq innuttaasunut kinguneqassanngilaq. 

 


